




 SEQ CHAPTER \h \r 1Vermane - No Kaba na ini da Skin
Tekst: Markus 10:17. En di A ben go baka na pasi, wan soema ben lon kom na Hem, en a ben boigi kindi gi Hem, en a aksi Hem taki: Boen Masra, san mi moe doe foe kisi da libi foe teego?  18. En Jezus ben piki hem taki: Foe san'ede joe de kari Mi boen? Wan Soema nomo de boen; dati na Gado.  19. Joe sabi dem komanderi: No doe soetadoe. No kiri soema. No foefoeroe. No gi wan falsi getuigi. No kori wan soema. Respeki joe tata nanga joe mama.  20. A ben piki Hem taki: Masra, mi ben hori ala dem sani disi sinsi mi pikinnengre tem te leki tide.  21. Dan Jezus ben loekoe hem, en A lobi hem, en A ben taki gi hem taki: Joe mankeri wan sani ete; teki joe pasi, seri alasani disi joe abi, gi na dem potiwan, en joe sa abi goedoe ini hemel; en kom, opo en tjari da kruisi, en waka na Mi baka.  22. En a ben sari foe fa A taki, en a ben drai gowe nanga wan sari hati; bikasi a ben abi foeroe goedoe.  23. En Jezus ben loekoe lontoe, en A ben taki gi Hem discipel taki: Fa a de tranga gi dem goedoeman foe kom na ini da kownoekondre foe Gado!  24. En dem discipel ben verwondroe foe troe abra dem woortoe foe Hem. Ma Jezus ben piki baka, en A ben taki gi dem taki: Pikin, fa a de tranga gi dem soema disi poti vertrouw na tapoe dem goedoe foe go na ini da kownoekondre foe Gado!  25. A de moro makriki gi wan kameli foe pasa na da ai foe wan nanai leki gi wan goedoeman foe go na ini da kownoekondre foe Gado.  26. Dem ben verwondroe pasa marki, en dem ben taki nanga demsrefi taki: Dan soema kan kisi verloesoe?  27. En Jezus ben loekoe na dem, en A ben taki: Nanga libisoema a no kan, ma a no de so nanga Gado, bikasi Gado kan doe alasani.
Inleiding:

Lobiwan, wi si wan man disi denki dati doro hem boen wroko a kan doro na hemel.  Ma Jezus ben sori hem dati hem hati no ben de krin, en dati a ben abi bigi-ai, en dati a ben lobi grontapoe goedoe.  Di Jezus ben taigi hem foe seri alasani disi a ben abi, da man ben drai gowe.  Now Jezus sori dati wi no moesoe poti wi vertrouw tapoe grontapoe goedoe foe tjari wi go na ini hemel.  Dem discipel ben kom skreki, en dem aksi soema kan feni verloesoe?  Ma Jezus sori dem wan belangrijk sani.  San libisoema no man doe, Gado kan doe

I. 
Lobiwan, tokoe wi meki wan bigi foutoe.  Wi disi bribi dati soso bribi kan tjari wi go na hemel poti wi vertrouw tapoe wi egi wroko foe hori doro, en wi frigiti dati da wroko dati moesoe komopo foe Gado toe!  Galaten 3:1. O oen dom Galaten, soema ben wisi oen, so dati oen no sa gi jesi na da waarheid? Oen de dem soema disi ben si krin Jezus Kristus disi dem ben kruisi na oen mindri.  2. Da sani disi nomo mi wani aksi oen, taki: Oen ben kisi da Jeje nanga dem wroko foe da wet, efoe nanga da jere foe bribi?  3. Oen de so dom? Di oen ben bigin nanga da Jeje, oen sa kom volmaakt nanga da skin-fasi?  4. Oen ben pina na someni fasi foe soso? Efoe a de foe soso ete!  5. Foe dat'ede, da Soema disi ben gi oen da Jeje, en disi ben wroko wondroewroko na oen mindri, A doe disi nanga dem wroko foe da wet, efoe nanga da jere foe bribi?
A. 
Dem soema ben sabi dati dem ben kom verloesoe doro bribi

B. 
Ma now dem denki dati dem moesoe hori doro na ini dem egi krakti.  Ma wi krakti de swaki toemoesi foe doe dati

1. 
Voorbeeld - Petrus.  A ben wani, ma a no ben man

C. 
Wi moesoe loekoe boen dati wi no dribi go baka na ondro da wet: Galaten 4:8. Ma di oen no ben sabi Gado, oen ben dini dem sani disi no de dem troe gado.  9. Ma now, di oen sabi Gado kaba, efoe, foe taki boen, Gado sabi oen, fa oen kan drai baka go na dem swaki nanga poti fondamenti sani, en oen wani kom baka na ini katibo agen?
1. 
Wi disi ben proberi foe go na ini hemel ben loekoe na wi dopoe, efoe wi boen wroko, efoe wi sacramenti, efoe wi kerki - ma dan wi ai ben kom opo

2. 
Ma so srefi, wi no moesoe proberi foe waka na wan santa fasi na ini wi egi tranga, ma na ini da tranga foe Kristus Jezus

II. 
Da situatie foe Paulus: Romeini 7:15. Bikasi da sani disi mi doe, dati mi no froestan; bikasi san mi wani doe, dati mi no doe; ma da sani disi mi no lobi kwet'kweti, dati mi doe.16. Dan efoe mi doe da sani disi mi no wani, mi taki dati da wet de boen.17. Dan a no de mi moro disi de doe da sani, ma sondoe disi libi na mi ini.18. Bikasi mi sabi dati na mi ini (dati wani taki, na ini mi skin), no wan boen sani de libi; bikasi mi abi da wani na mi ini, ma mi mankeri da krakti foe doe san disi de boen.19. Bikasi mi no doe da boen disi mi wani, ma da ogri disi mi no wani, na dati mi doe.20. Now efoe mi doe san mi no wani, dan a no de mi moro disi doe dati, ma da sondoe disi libi na mi ini.21. So mi feni wan wet dati te mi wani doe boen, ogri de libi na mi ini.22. Bikasi mi lobi da wet foe Gado na mi inisei-soema;23. Ma mi si wan tra wet na ini mi skin, disi feti agensi da wet foe mi prakseri, en disi tjari mi go na ini katibo foe da wet foe sondoe disi de na ini mi skin.24. O fa mi de wan mofina soema! Soema sa verloesoe mi foe da skin foe dede disi?25. Ma grantangi foe Gado doro Jezus Kristus wi Masra! 26. Da so nanga mi prakseri, mi dini da wet foe Gado, ma na ini da skin-fasi, mi dini da wet foe sondoe.
A. 
Disi no de dem woortoe foe wan heiden disi no drai libi, ma wan bribiwan

1. 
A lobi da wet foe Gado, en a sabi dati a de boen

2. 
A wani doe boen

3. 
A si dati sondoe libi na hem ini, ma dati a no de sondoe - a de aparti foe sondoe

4. 
A taki soso abra hemsrefi

5. 
A kom wanhopig foe dini Gado

6. 
A si dati Jezus wawan kan verloesoe hem

III. 
Da oplossing foe Paulus: Romeini 8:1. Foe dat'ede now no wan vonisi de gi dem soema disi de na ini Kristus Jezus disi no waka na baka da skin, ma na baka da Jeje.2. Bikasi da wet foe da Jeje foe libi na ini Kristus Jezus ben meki mi kom fri foe da wet foe sondoe nanga dede.3. Bikasi san da wet no ben man doe, bikasi wi skin-fasi ben meki da wet kom swaki, Gado ben seni Hem egi Manpikin foe doe, disi ben kom na ini skin-fasi en foe sondoe ede, en A ben vonisi sondoe na ini skin-fasi;4. So dati da gerechtigheid foe da wet sa kom troe na wi ini; wi disi no waka na baka da skin, ma na baka da Jeje. 5. Bikasi dem soema disi de foe da skin prakseri dem sani foe da skin, ma dem soema di de foe da Jeje prakseri dem sani disi de foe da Jeje. 6. Bikasi foe abi skin-prakseri de da dede; ma foe abi Jeje-prakseri de libi nanga vrede. 7. Bikasi da skin-prakseri de wan feanti foe Gado; bikasi a no saka na ondro da wet foe Gado; en foe troe, a no man doe so. 8. Da so dem soema disi de na ini da skin-fasi no kan gi Gado prisiri. 9. Ma oen no de na ini da skin-fasi, ma na ini da Jeje-fasi, efoe da Jeje foe Gado de libi na oen ini. Now efoe iniwan soema no abi da Jeje foe Kristus, a no de foe Hem. 10. En efoe Kristus de na oen ini, da skin dede bikasi foe sondoe ede; ma da Jeje de libi bikasi foe gerechtigheid. 11. Ma efoe da Jeje foe Hem disi ben opo Jezus foe dede de libi na oen ini, Hem disi ben opo Kristus foe dede sa gi oen skin libi toe doro Hem Jeje disi de libi na oen ini. 12. Foe dat'ede, brada, wi abi paiman foe pai, ma no na da skin, foe libi na skin-fasi. 13. Bikasi efoe oen libi na da fasi foe da skin, oen sa dede; ma efoe nanga da Jeje oen kiri dem wroko foe da skin, dan oen sa libi.
IV. 
Te wi loekoe na dem discipel, 

A. 
Fosi dem ben teki Jezus leki verloesoeman, dem ben djaroesoe, dem ben abi bigi fasi, hatibron, enz.

B. 
Di dem ben opo baka, dan Jezus ben libi na dem ini, en dem ben waka na ini da Jeje, en dem libi ben kenki helemaal.

C. 
Meki wi doe so toe

1. 
Gi wisrefi abra foe doe da wani foe Gado

2. 
Wroko soso na ini da krakti foe da Santa Jeje

3. 
Gado sa gi wi da krakti disi wi abi fanowdoe


